
PERMBLEDHIJE

Fillet e folkloristikés shqiptare i hasim gé né shek. XVII, me botimin e Fjalorit latinisht-shqip té Frang Bardhit né
Romé, pér té vazhduar mé pas né shekullin XIX me veprat e Jeronim De Radés, Thimi Mitkos né Aleksandri, Zef
Jubanit né Trieshté, Spiro R. Dines né Sofje, Vingenc Prenushi né Sarajevé etj. Botimet e folklorit né diasporén
shqgiptare vazhduan derisa dolén véllimet e “Visareve té Kombit”, mé 1937 me rastin e 25 vjetorit té Pavarésisé sé
Shqipérisé, me ¢’rast barrén e botimit té folklorit e morén mbledhésit dhe botuesit shqgiptaré brenda né Shqipéri, e
mé pastaj edhe né Kosové. Diaspora shgiptare pati njé rol shumé té réndésishém né fillet e botimit té
pérmbledhjeve té para té folklorit, pasi gé né njé kohé kur né viset shqiptare ishte e pamundur té realizohej botimi i
folklorit shqiptar, intelektualét shqgiptaré gé jetonin né diasporé e mundésuan té parét dokumentimin e vlerave té
¢muara té tij.

Fjalét gelés: folkloristika, diaspora, mbledhésit e folklorit, botimet

SUMMARY

The initiations of Albanian Folkloristics we encounter in XVII century, with the publication of Latin-Albanian
Dictionary of Frang Bardhi in Rome, than the works of Jeronim De Rada in Italy, of Thimi Mitko in Alexandria, of Zef
Jubani in Trieste, Spiro Dine in Sofia, Vingenc Prenushi in Sarajevo etc. Publications in the Albanian Diaspora folklore
continued until began the volumes of “Visaret e Kombit” in 1937 on the occasion of 25th anniversary of
Independence of Albania, where the burden of the publication of folklore collectors and publishers took the
Albanians in Albania , as well as in Kosové. Albanian diaspora had a very important role in the initiations of the first
publication of collections of folklore, as in a time when the Albanian areas was impossible to realize the publication
of Albanian folklore, Albanian intellectuals living in the Diaspora enabled the first documentation of values of its
products.

1. HYRJE

Termi diasporé bart né vete kuptimin e
zhvendosjes, pra té zhvendosjes sé popullsisé qé
e gjen veten pér cfarédo arsye té ndaré nga
territori i vet kombétar dhe qé zakonisht njerézit
e saj kané shpresg, ose té paktén njé déshiré, pér
t’u kthyer né atdheun e tyre njé dité, pra vegoria
e njerézve té diasporés, té cilét jetojné té
shképutur nga atdheu éshté se ata vazhdojné té
mbajné njé marrédhénie té ngushté me vendin e
origjinés (Waldman, 2010). Po e theksojmé kétg,

pasi qé jo c¢do lévizje migruese apo koloni e
emigrantéve mund té quhet diasporé. Termi
nénkupton qarté lidhjet kulturore dhe kthimin né
vendin e origjinés né njé té ardhme.

2. Diaspora e hershme shqiptare dhe fillet e
vetédijes pér vlerat e kulturés kombétare

Lévizjet e popullsisé shqgiptare historia i njeh gé
né origjinén e saj dhe té tillat i kané pércjellé sé
pari iliret dhe pastaj shgiptarét gjithmoné.
Motivet e kétyre migrimeve ishin nga mé té



Dushi

ndryshmet, duke filluar nga Iluftérat e
pushtuesve, té cilat gené mjaft té shpeshta né
kéto vise, motivet ekonomike, sociale e motive té
tjera, té cilat i kané shtyré shqiptarét té kérkojné
kushte mé té mira jetese. Mirépo, si¢c thamé mé
larté, gjithmoné popullata qé ka emigruar, nuk ka
pushuar ”"t'i mbajé syté té kthyer pas, kah
atdheu”.

Ngagé tema joné lidhet me periudhén e zgjimit
kombétar té shqiptaréve, pra periudhén e
Rilindjen Kombétare, kur shqiptarét filluan té
japin shenjat e para pér njé vlerésim té cilésive té
veta kombétare, vetédije kjo gé lidhet edhe me
njohjen e vlerave té pagmuara deri atéheré té
folklorit shqiptar, do té orientohemi né diasporén
shqgiptare gé u formua nga emigrimi i popullsisé
né periudhén e pushtimit osman, kohén pas
vdekjes sé& Skénderbeut deri né kohén e
Pavarésisé sé Shqipérisé.

Me pushtimin osman dhe sidomos pas vdekjes sé
Skénderbeut, atdheu i shqiptaréve u trazua
shumé dhe siguria e banoréve vendas u ndie
shumé e rrezikuar. Kjo béri gé popullata vendase,
sidomos ajo e krishterg, e cila e kishte problem
pranimin e fesé sé pushtuesit osman, u detyrua
té emigrojé né vendet fginje. Pér t'i shpétuar
pérdhunimeve dhe zhdukjes fizike njé pjesé e
popullsisé u detyrua té ngjitet né male, si mjedise
mé té mbrojtura, e té tjeré ikén né Greqi e né Jug
té Italisé. Kéto migrime i pérkasin shek. XV, e
pérgjithésisht shek. XVI-XVII (Tirta, 1999). Nga kjo
kohé sot vazhdojné té jetojné né ato troje,
arbérorét né Greqi dhe arbéreshét né Itali e
Kroaci.

Né anén tjetér, shqgiptarét myslimané, emigruan
nga zonat ku shtrihej dominimi i pushtuesit grek,
té cilét ushtruan represion ndaj popullatés
myslimane, duke e detyruar té shpérngulen né
Turqi. Né Turgi shqgiptarét emigruan edhe pér té
zéné puné, si dhe ngagqé shumé shqiptaré
shérbenin né wushtriné dhe administratén
osmane, si¢ e vé re edhe Sami Frashéri né veprén
e tij (Frashéri, 1978). Por edhe mé pas, gjaté
kohés sé Rilindjes, migrimi i shqiptaréve pér
nevoja ekonomike u dendésua si asnjéheré meé
paré. Shqiptarét vazhduan té emigrojné né Turqi,
Greqgi e ltali, gé ishin vendet fqinje dhe qé i

lidhnin edhe pérvojat e emigrantéve mé té
hershém té periudhave té méhershme, por ata
emigruan edhe né Rumani, Bullgari, Egjipt, Rusi
dhe mé pas edhe né Ameriké e Australi.

Duke gené se numri i shqiptaréve né mérgim po
rritej, por edhe duke gené se shumé prej tyre
kishin ikur pér shkage politike, pér t'i shpétuar
represionit osman, largimi nga atdheu ishte béré
nén rrethana dhune e detyrimi. Ata, té
pashképutur me mendje e zemér nga familjet e
veta dhe nga atdheu, filluan té organizoheshin
népér grupe e shogéri dhe té zhvillonin
veprimtari népérmjet té cilave mendonin té
rregullonin sistemin dhe shogériné né vendin e
tyre. Sidomos qé nga Lidhja e Prizrenit (1878) e
kétej, u formuan shoqéri atdhetare kudo ku
kishte grupime shqiptarésh né diasporé. Késhtu,
shqiptarét, sipas organizimeve qé bénin, u
grupuan népér koloni dhe historia sot i njeh
veprimtarité atdhetare té kolonisé sé Stambollit,
e cila edhe ishte mé e madhja, té kolonisé sé
Bukureshtit, té Sofjes, té Egjiptit (Tirta, 1999).
Pothuajse gé té gjithé mérgimtarét, merreshin
me puné fizike né vendet ku kishin mérguar, por
disa prej tyre arritén té béjné edhe shkolla, si¢
éshté rasti me véllezérit Frashéri, Jeronim De
Radén, Jani Vreton, Zef Jubanin, Koto Hoxhin; dhe
késhtu né kontakt me kulturat dhe edukimet e
huaja, natyrisht edhe ngaqé ishin larg vendit té
tyre pér té cilin iu dhembte zemra se e kishin [éné
té pushtuar, filluan té mendojné pér ngritjen
arsimore e pér zhvillimin e vetédijes intelektuale
té tyre dhe té bashkatdhetaréve né atdhe.

Synim i tyre i réndésishém mbetej hapja e
shkollave, shkrimi dhe botimi i librave, gjé pér té
cilen e réndésisé sé paré ishte themelimi i
Alfabetit shqip, pérpjekje pér té cilat u angazhuan
Shogéria e Stambollit, Drita e mé voné Dituria e
Bukureshtit, derisa nuk u koordinuan né
Kongresin e Manastirit mé 1908 me miratimin e
Alfabetit gé e kemi edhe sot. Kéto shoqgéri, népér
té cilat u organizuan shqiptarét gjaté periudhés
sé Rilindjes, nxorén edhe gazetat e tyre, kulturore
e politike, né té cilat shkruanin né shqip, por
edhe né gjuhét e vendeve ku jetonin dhe
vepronin.

AKTET Vol. IV, Nr 4, 2011



Dushi

Mérgimtarét shqiptaré, preokupim kryesor kishin
rimékémbjen e Shqipérisé né té gjitha fushat,
por, sigurisht q&, parésore e kishin arsimin dhe
edukimin. Veganérisht pér kété u dallua Shogéria
Italo-Shqiptare né Itali (Skendi, pa vit botimi), pra
e arbéreshéve té Italisé e cila pérbénte diasporén
mé té hershme shqiptare, por dhe e cila gézonte
njéfaré lirie té veprimtarisé né Itali, mé tepér se

gé i lejohej diasporés shqiptare né Greqi,
arbéroréve, té cilét po ashtu moti ishin larguar
nga atdheu.

Arbéreshét e Italisé, kishin arritur té bénin shkolla
né ltali dhe né kohén e Rilindjes Kombétare
pérfagésonin breza té téré shqiptarésh, té cilét
ishin edukuar nga brezat e méparshém me mallin
pér atdheun qgé e kishin braktisur. Madje, ata
kishin themeluar edhe dy institucione arsimore
shqgiptare: (a) Kolegjin italo-shqgiptar té shén
Mitrit né Shén Mitér Koroné té Kalabrisé; dhe (b)
kolegjin e Palermos, ku mésohej gjuha shqipe”
(Skendi, pa vit botimi). Tek Arbéreshét e Italisé u
shfag njé literaturé me prirje kombétare, rreth
mesit té shekullit XIX. Kéta njeréz gézonin né Itali
liri kulturore dhe ishin mé té ekspozuar ndaj
ideve peréndimore té iluminizmit dhe té atyre
kombétare sesa shgiptarét né mémédhené e
tyre” (Skendi, 2000).

3. Fillet e folkloristikés shqiptare

Me folkloristiké  nénkuptohet puna pér
mbledhjen, botimin dhe studimin e folklorit.
Sigurisht se faza e saj e paré éshté mbledhja e
krijimeve folklorike né terren dhe kjo fazé e
shénon vetédijen e ngritur té pjesétaréve té
popullit, pér vlerat e folklorit kombétar.’ Kjo fazé
né Evropé u paragit tek shumé popuj né fund té
shekulli XVII dhe fillim té shekullit XIX, kur edhe

2 Duke filluar nga viti 1961, Instituti i Folklorit né

Tirané, botoi né teté véllime téré materialin e hershém
té folklorit shqiptar té botuar nga mbledhés shqiptar
né diasporé, por edhe nga mbledhés jo shqiptaré, té
cilét shérbyen si misionaré né periudha té caktuara né
Shqipéri dhe me até rast publikuan Iéndé nga folklori i
pasur shqiptar. Tri véllimet e para pérfshijné Iéndén e
publikuar gé nga proverbat e Frang Bardhit e deri te
Pavarésia e Shqipérisé. Kjo kollané titullohet Mbledhés
té hershém té folklorit shqiptar (1635 — 1912), I-VIII.

te shgiptarét e vérejmé si njé vetédije gé po
zhvillohej. Mirépo, shumé para késaj kohe, shenja
té qarta té interesimit pér krijimtariné popullore
giejmé qé né shekullin XVII, kur kleriku Frang
Bardhi, nga Zadrima, i shkolluar né Itali, boton né
Romé, Fjalorin latinisht — shqgip (1635) dhe aty i
pérfshin edhe 113 proverba shgiptare
(Zheji,1998).

MEé pas prifti arbéresh nga Kieuti, Nikollé Filja, né
njé doréshkrim té zbuluar mé voné shénon 18
kéngé popullore, disa prej té cilave jané kéngé
legjendare dhe doréshkrimi e mban datén 19
néntor 1737 (Zheji, 1998). Giuseppe Crispi, njé
shqgiptar tjetér nga Sicilia botoi njé libér me
kujtime né Palermo mé 1853 dhe aty pérfshiu
disa pérkthime té kéngéve popullore shqiptare
(Skendi, pa vit botimi). Mé 1866 gjuhétari
arbéresh Dhimitér Kamarda botoi né Prato (Itali)
njé libér gramatike dhe né shtojcé té tij pérfshiu
edhe njé numér té konsiderueshém kéngésh
popullore nga Kalabria e Sicilia si dhe nga
ngulimet e arbéroréve né Greqi. Né té njéjtin vit
profesori nga Kolegji arbéresh né Kalabri, Jeronim
De Rada, né Firencé, botoi librin Rapsodi té njé
poeme arbéreshe (Rapsodie di un poema
albanese), ku i publikoi 72 kéngé popullore nga
ngulimet arbéreshe né Napoli, té shogéruara me
pérkthimin italisht (Skendi, pa vit botimi). Kjo
konsiderohet vepra e paré e madhe me té cilén
fillon mbledhja e miréfillté e folklorit shqiptar
(Zheji, 1998).

Mé 1871, Zef Jubani, shkodran, sekretar i
konsullit francez né Shkodér, Hekardit, népérmjet
veprés sé kétij té fundit pér Shqipériné e Epérme,
gé u botua né Paris mé 1858, botoi 12 kéngé
shqiptare té pérkthyera né fréngjisht. Mirépo, Zef
Jubani, mé 1871 né Triesté botoi né origjinal
kéngét shqipe me pérkthimin e tyre italisht né
veprén Raccolta di canti popolari e rapsodie
albanesi, né té cilén pérfshiu kéngé qé
kéndoheshin né qytetin e Shkodrés (Hecquard,
2008).

Pérderisa veprat e mésipérme, gé shénojné fillet
e folkloristikés, botoheshin né Itali me alfabetin
latin e me pérkthime italisht dhe paraqisnin
folklorin arbéresh apo até té zonave veriore té
Shqipérisé (Zef Jubani), vepra gé pason shénon

ndikimet nga njé kulturé tjetér. Emigranti Thimi
Mitko nga Korga, i cili jetonte né Egjipt dhe ishte
pjesétar i Kolonisé shqiptare té Egjiptit, mé 1878,
e botoi né Aleksandri pérmbledhjen e kéngéve
popullore me shkronja greke, nén titullin Alvanike
melissa — Bleta shqiptare, né té cilén pérfshiu
shumé kéngé lirike dhe legjendare, nga té cilat 97
jané né dialektin e toskérishtes dhe 26 né até té
gegérishtes (Hecquard, 2008). Sipas kollanés
Mbledhés té hershém té Folklorit shqiptar, ku
botohen té transkriptuara dhe té transliteruara
doréshkrimet dhe botimet e mbledhésve té paré
té folklorist shgiptar, nén numrin Il té késaj
kollane, e cila pérfshin veprén Béletén shqiptare
té Mitkos, pérmblidheshin fjalé t&é mogme, fjalé
t'erréta (gjéegjéza), té pérshéndoshura, emra
vetjaké, kéngé té vjetra (alegorike dhe pér té
geshur), kéngé gé kéndohen né disa dité té
caktuara, kéngé shqype dasémore, kéngé shqype
jaranishte, gegérishte, kéngé shqype trimérishte,
kéngé trimérie gegérishte dhe 12 pérralla shqype.
Me kété vepér Thimi Mitkoja konsiderohet
mbledhési i paré i miréfillté i folklorit shqiptar
(Mbledhés té hershém, 1961).

Njé vepér tjetér qé vazhdon té shénojé vazhdén e
fillimeve té botimeve folklorike e gé botohet
gjithashtu nga njé pjesétar i kolonisé sé
shqiptaréve né Egjipt éshté ajo e atdhetarit Spiro
Dine, Valét e detit, e botuar mé 1908 né Sofje.
Dineja ishte nga Vithkuqi i Korg¢és. Ai herét kishte
emigruar né Egjipt. Njihej me Thimi Mitkon dhe i
kishte ndihmuar atij né mbledhjen e kéngéve té
Bletés shqiptare. Edhe pér botimin e veprés sé tij,
sic shprehet né parathénie, Dinos i kishin
ndihmuar té tjeré shqiptaré qé ia dinin vlerén
dokumentimit té folklorit (Mbledhés té hershém,
1962). Ai ishte inspiruar nga puna e Mitkos dhe
mé pas kishte vazhduar ta bénte kété puné edhe
veté, pasi qé ndér mérgimtarét, té merreshe me
mbledhjen e folklorit, konsiderohej njé vepér
shumé atdhetare, se népérmes dokumentimit té
vlerave té folklorit shqiptar ata konsideronin se
po i sillnin njé nder té madh atdheut dhe me kété
e plotésonin edhe mungesén e tij qé e ndienin né
mérgim. Folklorin e mblidhnin nga shqiptarét e
mérguar, té cilét ishin té shumté né viset ku ata
jetuan. Vepra e Spiro Dines pérmban kéngé

trimérishte, vajtime, kéngé dashurie, zakone,
kéngé dasme, fjalé té urta e pérralla nga té dy
dialektet.

Njé vepér tjetér e vazhdés sé botimeve té
hershme folklorike né diasporé éshté vepra e
frangeskanit Vingenc Prenushit, Kangé popullore
gegnishte, e botuar né Sarajevé mé 1911. Ky
botim pérfshin 276 kéngé popullore (132 kéngé
trimérie, 109 valle, kéngé dasme, dashurie dhe 35
kéngé fémijésh). Materialet e mbledhura pre;j tij
ishin nga zonat e Veriut, qyteti i Shkodrés me
krahinat pérreth dhe njé pjesé nga Gjakova e Peja
né Kosové, pér té cilat thuhet se i jané dérguar
nga Shtjefén Gjecovi dhe nga miqg té tjeré
(Mbledhés té hershém, 1962). ”"Prenushi nuk
mblodhi kéngé kreshnikésh, meqé i quante té
rrjedhura nga folklori serb dhe kjo pa té drejté”
(zheji, 1998). Prenushi u burgos nga diktatura
dhe vdiq nén torturé né moshén 63 vjecare mé
1949 né burgun e Durrésit.

PERFUNDIM

Diaspora shqiptare, e lidhur shumé me gjendjen
politike, sociale e ekonomike né Shqipéri, vazhdoi
té ndjejé ¢do lévizje gé béhej dhe qé e bénin né
drejtim té pérmirésimit apo edhe té pérkegésimit
té situatés. Aktivitetet e saj politike e kulturore
nuk shteruan. Ata né forma dhe ményra té
ndryshme organizimi vazhdimisht e shprehén
lidhjen e tyre té pashképutur me vendin amé.
Aktivitetet e tyre jané té njohura né histori si
edhe pérpjekjet e médha pér alfabetin e pér
hapjen e shkollave shgipe. Folkloristika shqiptare
ndonése me ndonjé botim té rrallé, ndoshta mé
tepér nga té huajt se nga shqiptarét jashté, né
vitet e mévonshme filloi té nxjerré publikime
edhe né vend.

Me pércaktimin e Alfabetit pas Kongresit té
Manastirit mé 1908, filluan té dalin né sipérfage
edhe data shpresédhénése pér shqiptarét,
pérfshiré kétu lejimin e mésimit shqip né shkollat
fillore dhe té mesme fetare. Kjo ishte njé e arritur
e madhe kur dihej se mésimi né shkolla deri
atéheré béhej me alfabetin arab. Pas shumé
kryengritjesh né terren, por edhe kuvendesh e
pérpjekjesh té médha té kolonive shgiptare,
politika e turgve té rinj, xhonturqve, gélloi mé

tolerante pér shqiptarét dhe ata arritén té
pérfitojné duke e shpallur Shqgipériné té pavarur
nga Turqia.

Né vitet e mépastajme edhe gjendja e botimeve
té folklorit zé e forcohet. Botimet gé pasojné
botohen né Shqipéri, késhtu, mé 1926 Marin
Sirdani boton né Shkodér Skanderbegu mbas
gojdhanash, ku pérmbledh kéngé tradicionale té
arbéreshéve té Italisé, né té cilat lartésohet
Skénderbeu dhe heroizmat e tij. Mé 1933 Kasem
Taipi, po ashtu né Shkodér, boton Zana Popullore
— Kangé Popullore I, Stavro Frashéri, mé 1936 né
Durrés botoi Folklori shqgiptar I, njé pérmbledhje
prej 33 kéngésh legjendare, té cilat shogérohen
edhe me pjesén studimore. Mbledhési éshté
kujdesur gé né veprén e tij té mos pérfshinte
kéngé té botuara té Mitkos e Dines, ¢ka tregon se
botimet e diasporés njiheshin né Shqipéri
(Skendi, pa vit botimi).

Pa dyshim se me botimet gé pasojné, Visaret e
Kombit, folkloristika shqiptare e kalon fazés
fillestare té punés me folklorin, pasi gqé kéto
véllime tregojné pér njé qasje serioze dhe té
véllimshme ndaj léndés gojore. Frangeskanét
shkodrané, né Shkodér, me rastin e 25 vjetorit té
Pavarésisé, mé 1937-1939, botojné materialet né
katér véllime kéngét epike — kéngé trimnije dhe
kénge kreshnikésh — kéngé nga cikli i Mujit dhe i
Halilit, kéngé lirike, kéngé vajtimi, kéngé djepi,
balada dhe pérralla (Zheji, 1998). Nén
pérkujdesjen e mbledhésve dhe studiuesve Karl
Gurakuqi, Filip Fishta, Bernardin Palaj e Donat
Kurti, folkloristika shqgiptare merr udhé dhe

késhtu ajo shqiptare hyn né pérkujdesjen e
institucioneve shtetérore dhe nuk vazhdon té
botohet né diasporé. Pas mé shumé se njé
dekade mé voné, edhe né Kosové dalin botimet e
para té folklorit shqiptar.

